
Bizkaiko Foru Aldundiak, kirol arloan eguneratuta dauden tekniketaz errezago jabetzeko, bidezkotzat jo du 1999.
urtean kirol teknikariei laguntzak emateko deialdia egitea.

Horregatik, Kultura Saileko Foru Diputatuak proposaturik, Foru Aldundi honetako Gobernu Kontseiluak 1999ko
apirilaren 20an egindako batzarrean aztertu eta onartu ondoren, honako hau

XEDATZEN DA

1. artikulua.- xedea

1. Foru Dekretu honen xedea kirol arloko Bizkaiko teknikariei laguntzak ematea da, laguntza horiek jarraian
adierazten diren baldintzak bete eta 40 ordu edo hortik gorako iraupena izan ditzaten ikastaro, mintegi, hit-
zaldi, kongresu eta antzerako batzar kolektiboetara joatearen ondorioz sortarazitako gastuak ordaintzeko
izango direlarik:

a) Eskabideak aurkezteko epeari hasiera eman baino (1999-09-30) lehen egindakoak izango dira. Ikasta-
ro, mintegi, hitzaldi, kongresu eta gainontzeko batzar kolektiboak urte askotarakoak badira, eman da-
din laguntza aurtengo urtean egindako ikastaroaren zatiari dagokiona izango da.

b) Horren xedeak garatzen diren jarduerekin edo Bizkaiko Foru Aldundiko Kultura Saileko Kirol Zerbitzuak
eurekiko eragina dueneko jarduerekin zerikusi zuzena izatea.

2. Aitatutako laguntzen emakida lehia soilaren araubidez egingo da.

2. artikulua.- onuradunak

Gutxienez kirol teknikariaren titulu bat izan, Bizkaia Lurralde Historikoa osatzen duten udalerrietako edozeinetan
erroldatuta egon eta Bizkaiko Kirol arloan teknikari lanak gara ditzaten kirol teknikariek eskatu ahal izango dute
dirulaguntza horien emakida.

3. artikulua.- erantsi beharreko dokumentazioa

Interesatuek, euren eskabide ofizialari honako dokumentazio hau erantsi behar izango diote:
a) Teknikariaren titulua duela benetakotzen duen dokumentua.
b) Kirol teknikariari doazkion lanak garatzen dituela benetakotzen duen dokumentua.

¢) Burututako jardueraren egitaraua (ikastaroa, mintegia, etab.) ordu kopurua adieraziz, eta dagokion Lu-
rralde Federazioak edo horren ezean, antzerakoena izan dadinak emandako bere aldeko txostena.

d) Bertaratzeari eta aprobetxamenduari buruz Erakunde antolaitzaileak emandako ziurtagiria, hala bada-
gokio, lortutako nota adieraziz eta jarduera horrek sortarazi dituen gastuei doazkien jatorrizko frogagi-
riak (fotokopiak ez dira onartuko).

e) Bizkaia Lurralde Historikoa osatzen duten udalerrietako edozeinetan erroldaturik dagoela adieraz de-
zan ziurtagiria, udalerri horretan noiztik dagoen erroldaturik benetakotu behar izango delarik.

f) N.A.Nren fotokopia.

g) “Curriculum Vitaea”.

h) Hartzekodunaren fitxa, behar bezala beteta.

i) Doazkion zerga betebeharrak eguneratuta dituela egiazta dezan Bizkaiko Foru Aldundiaren Ogasun
eta Finantza Sailak emandako ziurtagiria.

j) Doazkion Gizarte Segurantzarekingo betebeharrak eguneratuta dituela egiazta dezan Gizarte Segu-
rantzaren Bizkaiko Diruzaintza Nagusiak emandako ziurtagiria.

4. artikulua.- epeak

1. Eskabideak Foru Dekretu honi eraskin gisa erantsitako eredu ofizialean aurkeztuko dira 1999.eko urriaren
letik 15era, Bilboko Errekalde Zumarkaleko 30ean 1. solairuan dauden Kirol Zerbitzuko bulegoetan (aste-
lehenetik ostiralera bitartean, 8,30etatik 13,30etara) edo bestela azaroaren 26ko 30/92 Legeko 38-4 artikuluan
zehazten den moduan.

2. Aurkeztutako eskabideak behar bezala bete ez edo foru dekretu honetan eskatutako dokumenturen bat aur-
keztu gabe uzten bada, doakionari errekerimendua egingo zaio hamar (10) eguneko epearen barruan akatsak
zuzendu edo derrigorrezko dokumentuak aurkez ditzan, horrela egiten ez badu bere eskabideari gaitziritzita-
kotzat jo eta eta tramite gehiagorik egin gabe artxibatu egingo dela jakineraziz.

3. Errekerimendu hori Ogasun eta Gizarte Segurantzaren ziurtagirien aurkezpenari buruzkoa izan dadinean,
eskabideak aurkezteko jarritako epearen barruan zorrik ez dutela azal dezaten aurkeztutako eskabideak baino
ez dira baliozkotzat joko. Zorra epe horretatik kanpo likidatu dela adieraz dezaten ziurtagiri guztiak ez dira ba-
liozkotzat joko eta eskabidea beste tramiterik egin gabe artxibatu egingo da.

Zerga betebeharrak eta Gizarte Segurantzarekingoak eguneratuta izatean datzan egoera horri emakida egin arte
eutsi behar izango zaio, bestela aurreko zatian adierazitako ondorioak aplikatuko dira.

5. artikulua.- ebazpenerako erizpideak.

Laguntzak honako erizpide hauek oinarri harturik emango dira:
- Aurkeztutako Proiektuaren maila (ordu kopurua, kalitatea, irakaslegoa, etab.)
- Jasotako ikasketen Bizkaiko kirolaren aplikazioarekiko eragina.

- Laguntza eskatzen deneko proiektuaren kostua (Kostu horretan batez ere dirulaguntzaren gai izango den
jardueraren izenemate edo matrikulagatikako gastuak izango dira kontuan).

Laguntza bakoitzari doakion gehienezko zenbatekoa ehun mila (100.000) pezetakoa izango da.

6. artikulua.- ebazpena

1. Eskabideak, Kirol eta Gazteriko Zuzendari Orokorrak proposatu eta Kirol Zerbitzuak aurretiaz txostena eginez,
eskabideak aurkezteko epeari amaiera ematen zaionetik hasi eta bi (2) hilabeteko epearen barruan Kultura
Saileko Foru Diputatuak ebatziko ditu.

Epe horri amaiera eman ondoren eskabideari buruzko ebazpen berezirik jakinerazten ez bada, hori ezetsita-
kotzat joko da, gero modu bereziz ebaztearen kaltetan gabe.

2. Dirulaguntza emateko kontuan izandako baldintzaren baten aldaketak, eta dena dela, aldiberean estatu edo
nazioarte mailako beste Administrazio edo Erakunde publiko edo pribatuek emandako beste dirulaguntza edo
laguntza batzuk lortzeak, emakidari buruzko ebazpenaren aldakuntza ekar dezake.

Foru Dekretu honen bitartez araututako dirulaguntzei doazkien zenbatekoa, bera bakarrik edo beste dirulaguntza
edo laguntzaren batekin batera, inola ere ez da izango onuradunak gara dezan jardueraren kostua baino haun-
diagoa.

7. artikulua.- dirulaguntzaren ordainketa.

1. Emandako dirulaguntzaren ordainketa 1999.eko abendutik aurrera egingo da.

2. Dirulaguntzei doazkien betebeharrak aitortu eta ordainketa egin baino lehen, onuradunek euren zerga bete-
beharrak eta Gizarte Segurantzarekingoak eguneraturik dituztela egiaztatuko da.

Egindako egiaztapenaren ondoren onuradunen batek zorren bat badauka, errekerimendua egingo zaio hamar
(10) eguneko epearen barruan zor hori likida dezan, hori egiten ez badu eman zaion dirulaguntza galdu egingo
duela jakineraziz.

8. artikulua.- betekizunak

1. Foru Dekretu honetan araututako dirulaguntzen onuradun diren teknikariei doazkien betekizunak hauek dira:
a) Dirulaguntzaren emakidarako zergatia izan den jarduera burutzea.

b) Kulturako Foru Sailaren Kirol eta Gazteriko Zerbitzu Nagusiaren aurrean, jarduera burutu dela eta di-
rulaguntzaren emakida finkatzen duten betekizun guztiak betetzen dituztela frogatzea.

¢) Emandako dirulaguntzaren zenbatekoari doakion gastu aplikazioa frogatzea.
d) Bizkaiko Foru Aldundiak eska diezaieten informazio guztia ematea.

e) Kultura Sailak , Ogasun eta Finantza Sailak eta Herri Kontuen Euskal Epaitegiak egin ditzaten froga-
keta-jarduketen pean jartzea.

f) Erakunde emaleari edo hala denean Erakunde laguntzaileari, nazio edo nazioartekoak diren Adminis-
trazio edo Ente Publikoetatik helburu berbererako beste dirulaguntza edo laguntzak jaso direla jakine-
raztea.

2. Artikulu honetako lehenengo puntuko b) eta c) zatietan xedatutakoaren justifikazioa, jarduera antolatu duen
Erakundeak emandako bertaratze eta aprobetxamenduari buruzko ziurtagiria eta izan dituen gastuen jatorri-
zko frogagiriak, laguntza eta dirulaguntzaren eskabidearekin batera aurkeztuz egingo da.

9. artikulua.- itzulketa
1. Onuradunek, jarraian adierazten direnetariko baten baten edo batzutan erori daitezenean, jasotako dirula-
guntza eta horri doazkion atzerapenegatikako interesak itzuli egin beharko dituzte:
a) Zuritzeko betebeharra bete ez dezatenean.
b) Dirulaguntza ematerakoan izandako helburua ez betetzea.
c) Dirulaguntzak horretarako eskatutako baldintzak bete gabe lortzea.

2. Diruz lagundutako jardueraren kostuari dagokion finantzaketa-sobera ere, itzultzeko arrazoia izango da.

10. artikulua.- zehapen erregimena

Onuradunari, Bizkaia Lurralde Historikoko Ekonomi-Araubideari buruzko urriaren 14ko 10/1997 Foru Arauko
"Laguntza eta dirulaguntzen alorreko hauste eta zigorren araubidea" delako VII Tituluko Il Kapituluan aurreikusten
diren hausteetariko baten bat egiten badu, bere bitartez Zehatzeko Ahalgoa egikaritzeko Prozedurari buruzko
Araudia onartu zeneko abuztuaren 4ko 1398/1993 Errege Dekretuan xedatzen denarekin bat etorriz zehapena
jarriko zaio.

Zigorra jartzeak ez du dirulaguntza gisa behar ez den eran jasotako zenbatekoa itzultzeko betebeharrarekin zeri-

kusirik izango.

XEDAPEN GEHIGARRIA

Lehenengoa.-

Dirulaguntza hauek emateko ezarritako aurrekontu muga bere kontrabalioa HAMABI MILA ETA HOGEI KOMA
HOGEITALAU (12.020,24 0} euro direneko MILIOI BI (2.000.000) pezetako zenbatekoak zehazturik egongo da
horren ordainketa 1999. urtean indarrean dagoen aurrekontuko 462.00/450.205 “Kirol Federatua” partidako 04.03
organikoa delakoaren pentzutan izango delrik.

Bigarrena.-

Kultura Saileko Foru Diputatuari, Foru Dekretu hau garatzeko beharrezko izan daitezen xedapenak eman ditzan
ahalmena ematen zaio.

AZKEN XEDAPENA

Foru Dekretu hau Bizkaiko Aldiz-kari Ofizialean argitara dadineko egunean bertan jarriko da indarrean.

Bilbon emana, 1999.eko apirilaren-ren .20-(e)an.

KULTURAKO FORU DIPUTATUA

Izpta.: Tomas Uribeetxebarria Maiztegi

BIZKAIKO AHALDUN NAGUSIA

Izpta.: D. Josu Bergara Etxebarria

Dirulaguntza eskabidea/Solicitud de Subvencién

Kirol Teknikarientzako laguntzak/Ayudas a Técnicos/as Deportivos/as

a) Eskatzailearen datuak/Datos del/de la solicitante

Izen-deiturak /Nombre y apellidos

N.A.N. zk./D.N.l. n® Egoitza/Domicilio

Tel. zk./Tno. N° Herria/Poblacion P.K./C.P.

b) Burututako jardueraren izena/Nombre de la actividad realizada

Sinadura/ Firma

ESKABIDE HONI ERANTSI BEHAR ZAION DOKUMENTAZIOA.

1.- Nortasun Agiri Nazionalaren fotokopia

2.- Administrazio auzotartasunari buruzko ziurtagiria

3.- Burututako jarduerari buruzko egitaraua

4.- Dagokion Federazioaren bere aldeko txostena.

5.- Erakunde antolatzaileak emandako bertaratze eta aprobetxamenduari buruzko ziurtagiria

6.- Gastuari doazkion jatorrizko frogagiriak.

7.- "Curriculum Vitaea"

8.- Teknikariak titulua duela benetakotzen duen dokumentua

9.- Kirol teknikariari doazkion lanak garatzen dituela benetakotzen duen dokumentua.

10.- Dagozkion Gizarte Segurantzarekingo betebeharrak egunean dituela egiazta dezan Gi-
zarte Segurantzaren Bizkaiko Diruzaintza Nagusiak egindako ziurtagiria.

11.- Dagozkion Zergabidezko betebeharrak egunean dituela egiazta dezan, Bizkaiko Foru
Aldundiko Ogasuna eta Finantzak Sailak egindako ziurtagiria.

12.- Hartzekodunaren Fitxa



